
0°'SMIR SHAXSI SHAKLLANISHIDA SIBLING
MAQOMINING PSIXOLOGIK TA'SIRI

Annotatsiya. Mazkur maqola oiladagi sibling maqomi va sibling munosabatlarining shaxs shakllanishiga ta’siri,
farzandlarning sibling maqomi va uning xarakter xususiyatidagi o‘rni yoritib berilgan. Oilada farzandlarning maqomi ularning
kelajakdagi ijtimoiy hayotdagi o‘rniga ta'siri va shu ta'sir natijasida jamiyatda o'rin topishi haqida ma’lumotlar berib o'tilgan. Bir
oiladagi tug‘ishganlarning bir-birlaridan farq qilishlari, ularning qiziqishlari, qobiliyatlari, motivatsiyalari, faoliyati, mulogoti
hamda xarakteriga sibling maqomi hayoti davomida katta ta’sir o‘tkazib keladi. O’zbek oilalaridagi serfarzandlik farzandlar
muloqotchanligini oshirish, faoliyatda jadal harakat qilish, 0’z qobiliyat va layoqatlarini ochig-oydin namoyon etishda psixik
taraqqiyotining juda yaxshi rivojlanishiga yordam beradi.

Tayanch so‘zlar: sibling maqomi, shaxsiy ko'rsatkich, psixik taraqqiyot, perfeksionizm, adaptatsiya, raqobat, infantilizm,
mulogqot.

AnnoTanust. B dannoti cmambve ocseryaemcs 8AusHue CUOAUH208020 CHAMYCA U CUBCAUH208bIX OMHOUEHUIL HA fOpMUPOBaHLLE
AunHoCmy demetl, a mMAaxce posb CUbAUH208020 cramyca Ha demckuii xapaxmep. Crmamyc demeii 8 cembe BAUSEN HA UX MECIO 8
6ydyweii 00ujecmeernoil Husnu u daemcs uHPopmayus 06 ux mecme 6 0bijecmae 8 pesyrvmane 3nozo ausHus. Cmamyc 6pama
U Cecmpbl 0KA3b168aeMm G0AbULOE BAUSHUE HA PASAUHUS OPANbEB 1 CECep, POKOeHHbIX 8 00HOIL CeMbe, UX UHMEPEChY, CHOCOOHOCML,
Momusayuio, desmesvHoCHb, 00UeHIe U XApAKmepbl HA npomsiceruy sceti scusru. Boivuoe Koruuecmeo demeii 6 y3bexckux
CeMbSIX nOMOZaAem 0emsm COBEPUIEHCINBOBAMb CBOH KOMMYHUKADEALHOCHb, ObimMb AKMUBHbLMUL 8 CB0ELL 0esmMeAbHOCMY, SPKO
NPOSBASMb CBOU CHOCOOHOCMY U MAAGHIbL, XOPOULO PA3BUBAIND CBOE YMCIBEHHOE PA3BUMUE.

KaroueBbre CAOBA: CUOAUHZ08bITL CIAMYC, UHOEKC AUMHOCL, NCUXUHECKOE PA3BUMILE, NepPeKyYtonU3mM, adanmayus,
KOHKYPEHYUS, UHPaHmMUAU3M, 00ujertie.

Annotation. This article about family sheds light on the effect of sibling status and sibling relationships on children’s personal
characteristics, and the role of sibling status on their characteristics. Information was given about the effect of the status of children
in the family on their place in social life and the impact of this influence on the society. Sibling status has a great impact on the life
of siblings born in the same family. The large number of children in Uzbek families helps children to manage their sociability, to
actively move in activities, to clearly show their physical and abilities, and to develop mental development very well.

Keywords: sibling status, personality index, mental development, perfectionism, adaptation, competition, infantilism,
communication.

Kirish. Sibling — bu bir oilada bir ota- uka va opa-singil musobatlari shakllanishi va paydo
onadan tug‘ilgan aka-uka va opa- bo‘lishini quyidagicha tahlil etish mumkin. Qadim
singillarni tasvirlash uchun ishlatiladigan atama. zamonlardan beri tug‘ishganlar merosni tagsimlash
Bola shaxsining shakllanishida va rivojlanishida tartibi bilan bog‘liq holda juda muhim ahamiyatga
uning oilasidagi opa-singillar, aka-ukalarning bir-  ega bo‘lgan. Katta aka, qoida tariqasida, merosning
biriga ta’siri borligini avstriyalik psixolog A. Adler  katta ulushini olib kelgan. Kenja o‘g‘il farzandlar
ilmiy asoslab bergan. Oilada sibling maqomi —aka-  esa doimo ota-onalari bilan qolib ularga g‘amxo‘rlik

qilib birga yashashgan. Ota-onalarining vafotlaridan
so‘ng ota-ona yashagan uy kenja o‘g‘ilga meros
bo‘lib qolgan. Oilaning to‘ng‘ich farzandlarda
doimo mas’uliyat hissi erta uyg‘onadi'. Chunki
bunga sabab o‘zidan keyin dunyoga kelgan uka
yoki singilga nisbatan o‘zini kattaroq his giladi va
ota-onalari tomonidan “sen akasan”, “sen kattasan”,
“sen himoya qilishing kerak” zaminidagi gaplar
orqali tarbiya berib boriladi. Shu sababli ham
aka va opalar ota-onalardan so‘ng doim uyning
kattasi vazifasini bajarishga harakat qilishadi, uy-
ro‘zg‘or ishlari, moddiy ta’minot, kichiklarning
o‘qish va armiya majburiyatlarini oz zimmalariga
olishadi. Oilada farzand tug‘ilarkan unga bo‘lgan
munosabat, parvarish, tarbiya va e’tibor berish,
doimo u bilan birga bo‘lish muhim sanaladi.
Psixologlarning fikricha, to‘ng‘ich bolaga nisbatan,
keyingi farzandlarning qobiliyatlari, iqtidori
va salohiyati, xarakteri va xususiyati o‘zgacha
bo‘lishi ta’kidlanadi. Ba’zi kitoblarda sog‘lom
farzand ko‘rish uchun normal yosh deb yetuklik
davri (28-35 yoshlar oralig‘i) ko‘rsatilgan. Negaki,
bu davrda ota ham, ona ham har jihatdan yetilgan,
barkamollikka erishayotgan bo‘ladi. Er-xotin ham
oilaga moslashgan va bir-biriga butkul ko‘nikkan
bo‘ladi. Ayni davrda tug‘ilgan bolalar esa tez
ko‘nikuvchan va zehnli bo‘lishi bilan ajralib turadi®.

Magsad va uni asoslash. Ushbu maqolada
siblinglarning har birlarini alohida o‘rganib, tahlil
qilib chigamiz.

Yolg‘iz farzandlar.

Ular nisbatan katta psixologik yukni
ko‘taradilar. Agar bir nechta aka-uka yoki opa-
singillari bo‘lganida, uni bir nechtasiga taqsimlash
mumkin edi va bu yerda hamma uchun u barcha
yukni 0‘z zimmasiga olish.

Yolgiz farzanlarning muloqotchanligi
ko‘pincha cheklangan. Masalan, ularda kimgadir
g‘amxo‘rlik qilish ko‘nikmasi bo‘lmaydi, bu
ularning kichik aka-ukalari yo‘qligi uchundir, balki.
Bunday bolalar o‘zidan ko‘ra kuchliroq bo‘lgan

! UmonoBa M. (2023). Poib oTHOLICHHS CHOJIMHIA B
npoOyXJIeHUM MOTHUBOB 0OyueHMs Jereil. EBpasuiickuii
JKypHaJl CONMANBHBIX Hayk, ¢uiaocopum u KymsTypsl, 3(10),
101-104. // https://www.in-academy.uz/index.php/ejsspc/
article/view/22447

2 Sharofitdinov A. (2022). Oilada sibling maqomi
munosabatlarining psixologik xususiyatlari. XXypnan
[lenarorviku ¥ ICUXOJOTUH B COBPEMEHHOM 00pazoBaHuu, 2(3)
// https://pshedu.jdpu.uz/index.php/ppmedu/article/view/5603

sherikka bo‘ysunishni istashmaydi, chunki undan
katta akasi yo‘q bo‘lganligi uchun. Ular xudbinroq
bo‘ladilar, chunki ular ota-onalarining bor mehr-
muhabbati va barcha g‘amxo‘rligiga odatlangan.

Yakka farzandlar orasida raqobatbardoshlik
kamroq, chunki ular hech qanday kuch sarflamasdan
hamma narsaga ota-onalari yordamida erishib
kelishadi. Shuning uchun ular uchun inqirozlar
va unga qaratilgan tanqidlarni qabul qilishlari va
yengib o‘tishlari qiyinroq kichadi, tengdoshlari bilan
muloqot qilish odatiga ega bo‘lmaydi, chunki aka-
uka va opa-singillar yo‘qligi sababli ular ko‘pincha
keksa odamlar bilan muloqot qilishni yoqtirishadi.

Yakka farzandlar doimo ota-onasining
e’tiborida “mikroskop ostidagi chivin kabi. Shunga
ko‘ra, farzand ota-onasining umidlarini qondirishi
kerakligi singdirib boriladi. Voyaga yetganida,
bu o‘zini perfeksionizm, hamma narsada mutlaq
mukammallikka intilish sifatida namoyon qilishi
mumkin. O°zining mukammal ekanini inobatga olib,
atrofdagilar va umuman dunyoning o‘zi ham shunga
yarasha munosabatda bo‘lishi kerak, deb o‘ylaydi,
ya’ni unga yetib bo‘lmaydi. Ammo xudbinlik va
boshqa har qanday buzgunchi fikrlar, his-tuyg‘ular
ta’siri ostida inson tanazzulga uchrashi mumkin.

U boshqga odamlar bilan munosabatlarda oz
chegaralarini qanday himoya qilishni biladi. “Bu
mening kitobim, bu mening mashinam”. U uniki
yoki boshga birovniki ekanini juda yaxshi tushunadi.

To‘ng‘ichlar (katta farzand).

Bir muncha vaqt (kichik bolalar tug‘ilishidan
oldin) ular barcha ota-onalarning e’tiborini tortadilar.
Ular ko‘pincha intellektual va jismoniy jihatdan
yanada rivojlangan bo‘lib o‘sadi. Ko‘pincha juda
erta yoshdan boshlab ular boshqalarga g‘amxo‘rlik
qilish va yordam berish qobiliyatini rivojlantiradilar
(kenja aka-uka va opa-singillar). To‘g‘ri, bu juda
ko‘p bo‘lib, ular va keyingi yosh o‘rtasidagi
yosh farqiga bog‘liq. Yosh bolalarga yordam
berish odati tufayli ota-onalar katta mas’uliyat
yuklaydi. Mas’uliyatning haddan tashqari yuki
esa, o‘z navbatida, ehtiyotkorlik va konservatizm
kabi fazilatlarni rivojlantiradi. Boshqa tomondan,
to‘ng‘ichlar ko‘pincha kichiklarga nisbatan avtoritar
usullardan foydalanadilar va buyruq berish odatiga
ega. U juda erta yoshdanoq o°zini aqlli va kuchliroq
his qilish uchun sharoitga yaratib berilgan bo‘ladi.

Kenjatoylar (oxirgi bolalar).

1. Erkin, beparvo, beg‘am. Ular ko‘pincha
o‘ynoqilik, infantilizm va hayotga bolalarcha

munosabatni sochlari oqarib ketguncha saqlab
goladilar.

2. Ota-onalari tomonidan ular har doim eng
yaxshi shirinliklarni kichiklar sifatida olishgan. Ular
voyaga yetganida ko‘pincha sherigidan g‘amxo‘rlik
va vasiylikni talab qilishni davom ettiradilar: “Siz
qancha bersangiz ham, bu yetarli emas!”.

3. Ularning shaxsiy yutuq motivi kamroq
namoyon bo‘ladi. Dunyoga sehrli munosabat:
“Hamma narsa menga laganda keltiriladi (ota-ona
ham, koinot kuchlari ham)”.

4. Katta aka-uka va opa-singillar bilan
to‘g‘ridan-to‘g‘ri to‘qnashuvda g‘alaba qozonish
imkoniyati yo‘qligi sababli ular ko‘pincha hissiy
manipulyatsiya va murakkab diplomatiyaga moyil.

O‘rtancha farzandlar.

1. Darhol ko‘zingizga tushadigan birinchi narsa
— o‘rtancha farzandlarning o‘ziga xos maqomiga
ega emasligi. Masalan, serfarzand oiladagi 5 nafar
farzandning uchta o‘rta farzandi bor.

2. O‘rta pozitsiya eng noqulay hisoblanadi.
U kattaning ustuvor maqomidan ham, kichikning
imtiyozlaridan ham mahrum.

3. O‘rtancha farzandlar, qoida tariqasida,
ota-ona oilasini tezroq va osonroq tark etadilar.
Siz kattasini qo‘yib yuborolmaysiz, chunki u “uy
xizmatchisi”, kichigi esa suyukli.

4. To‘ng‘ich farzand o‘z vazifalarini
o‘rtanchasiga yuklaydi. Kichigiga topshiriq
berolmaydi, chunki u hali kichkina. Shu bilan birga,
o‘rtancha farzand akasiga hurmat bilan qaraydi,
ko‘p narsani unga taqlid qilish orqali o‘rganadi.
To‘ng‘ichning eng kuchli fazilatlarini o‘ziga
olishga harakat giladi. Va bunday “hayotiy ta’lim”
ota-onalarga taqlid qilishdan ko‘ra samaraliroq
bo‘lishi mumkin, chunki katta akasi bilan aloqa
masofasi ancha yaqinroq. Bosim ostida bunday
bolalar o‘zlarining mudofaa qobiliyatlarini, birinchi
navbatda, o‘z fikrlarini himoya qilish mahoratini
rivojlantiradilar.

5. Ofsish va rivojlanishga to‘g‘ri keladigan
og‘irroq sharoitlar natijasida o‘rtancha farzandlar
ancha chidamli, sabrli, turli xil turmush sharoitlariga
moslashadi, kamroq tashvishlanadi, maqsadlarga
yaxshiroq digqatni jamlaydi va shunga mos ravishda
erishadi. Hayotda bunday insonlar ko‘p uchraydi.

6. O‘rtancha farzandlar yangi va g‘ayrioddiy
narsalarni qabul qila olishga tayyor. Chunki
ular baxtni oiladan emas, balki tashqaridan,

jamiyatdan izlaydilar. Agar akasi, qoida tariqasida,
ota-onasining ishini meros qilib olgan bo‘lsa,
o‘rtanchasi “Amerika”ni kashf etadi. Kenjatoylar esa
to‘ng‘ichlarning yutuqlaridan bemalol foydalanadi.

7. Yana bir qiziq fakt — g*ayrioddiy g‘oyalarni
ham odatda o‘rtanchalar qo‘llab-quvvatlaydi.
Xususan, XIX asrda Charlz Darvin ta’limotini
qo‘llab-quvvatlagan olimlarning 90% dan ortig‘i
ham o‘rtancha farzandlar bo‘lgan.

Ilmiy muammoning tavsifi va yechimi.
Siblinglar raqobati hodisasi G.T.Xomentauskas
tomonidan fanga kiritilgan va o‘rganilgan. Bunda
bolalarning o‘zaro munosabatlari, qachon bir-biriga
raqib bo‘lishlari va qachon birlashishlari o‘rganilgan.
Masalan, oilaviy inqirozlar payti — ota-ona qazo
qilganda yoki xastalanib qolganda, ular albatta
bir-biriga muruvvat qiladi, jipslashadi. Aksariyat
hollarda, ayniqgsa, rivojlangan mamlakatlarda
ko‘pincha bitta ota-onaning farzandlari o‘rtasida
0°ziga xos tarang munosabatlar kuzatilgan. Bu narsa
o‘sha jamiyatlardagi shaxsiy avtonomiya fenomeni
bilan bog‘liq bo‘lib, har bir inson ilk yoshlikdan
faqat o‘z manfaati uchun yashaydi va kurashadi.
Bunday sharoitda sibling munosabatlarining faqat
ijjobiy bo‘lishiga erishish ancha mushkul.

To‘ng‘ich bola uchun hayotdagi eng og‘rigli
erta jarohat (travma) — bu yagona bo‘lish magomini
yo‘qotish, tashlab ketilish. Zero, farzand “men eng
zo‘r edim, yagona edim, ota-onam uchun koinot
markazi edim” kabi o‘ylardan so‘nggina birdan
gullab-yashnaydi”.

Ingiroz tajribasi. Ota-ona bilan munosabatlarda
o‘ziga xoslik va uni yo‘qotish tajribasi, norozilik
(ota-ona xoin sifatida qabul qilinishi) va tashvish
(butun dunyo tuzatib bo‘lmaydigan adolatsiz va
xavfli joy sifatida qabul qilinishi). Shuning uchun,
ukasining tug‘ilishidan so‘ng, to‘ng‘ich farzand
maqtov va qo‘llab-quvvatlovga muhtoj. Ular
o‘zlarini tashlandiqday his qilmasliklari uchun ona
kattasiga ko‘proq e‘tibor qaratadi.

Kichk farzand o‘rniga birinchi mustagqil
qarorlarni qabul qilishingiz kerak bo‘lgan vaziyat
juda og‘rigli bo‘lishi mumkin. Axir, u butun hayotini
to‘liq xavfsizlik va maksimal qulaylik sharoitida
o‘tkazdi. U o°zini nochor his qilmasligi uchun
bolaligidanoq huquq va majburiyatlari o‘rgatib
borilishi, erkin tanlov va oz fikriga ega bo‘lish
hamda qaror qabul qilish, o‘ziga xos mas’uliyat
sohasiga ega bo‘lish qobiliyatini rivojlantirib borish

lozim. Bunda mas’uliyatli ishlarni uning o‘ziga
ishonib topshirish kerak. Shaxsning sibling maqomi
muammosini o°‘rgangan A.Adler 1920-yillardayoq
0°‘z izlanishlaridan kelib chigqan holda yolg‘iz
farzand shaxslararo munosabatlarda giyinchiliklarga
duch kelishi mumkin, degan xulosaga keldi.
R.B.Felson siblinglar o‘zaro munosabatlaridagi
agressivlikni o‘rganib, oiladagi yolg‘iz jinsli
bolaga nisbatan (jinsidan qat’iy nazar) boshqa
bolalarning jismoniy va verbal agressiv harakatlar
qilishini aniqladi. Felsonning fikricha, shaxsning
agressiv xulg-atvoriga uning oilasidagi shaxslararo
munosabatlar qatorida sibling maqomi va siblinglar
soni ham muhim rol o‘ynaydi®.

Oilaning kattalashishi bilan uning a’zolari
o‘rtasidagi munosabatlar o°zgaradi. Rol tuzilmasi
asta-sekin kengayib boradi, bu “farzand-farzand”
tipidagi turli yoshdagi munosabatlar tufayli yuzaga
keladi. Ota-onalar bilan muloqotning pasayishi
katta oiladagi aka-uka va opa-singillar bilan o‘zaro
munosabatlarning kuchayishi bilan qoplanadi.
Bolaning rivojlanishida bolalar mulogoti alohida rol
o‘ynaydi, bu farzandlarning aqliy rivojlanishiga ta’sir
qiladi. Biroq, afsuski, oiladagi bolalar o‘rtasidagi
muloqot ota-onalar bilan yanada boyitilgan (og‘zaki
va intellektual) muloqotning yetishmasligini to‘liq
goplay olmaydi. Tadqiqotchilarning ta’kidlashicha,
ota-onalar o‘zlarining to‘ng‘ichlarining individual
xususiyatlarini ko‘proq payqaydi, jumladan,

oiladagi to‘ng‘ich farzand ko‘proq g‘amxo‘rlik,
e’tibor va muhabbatga ega bo‘ladi;

birinchi farzandning intellektual xususiyatlariga
ta’sir qiluvchi ota-ona xususiyatlarining kengroq
tizimi mavjud;

qolgan farzandlar muhitida u ota-ona rolida
“kvazi-ota”ga aylanadi va bu munosabatlarning
yangi turiga ta’sir qiladi;

birinchi farzandning intellektual xususiyatlariga
garab keyingi bolalarning intellektual xususiyatlari
shakllanadi;

kech tug‘ilgan bolalarda ota-ona va bola
munosabatlarini farqlash imkoniyati cheklangan va
rivojlanish uchun zarur bo‘lgan individual muloqot
yetarli bo‘lmaydi;

3 Sharofitdinov, A. (2022). Oilada sibling maqomi
munosabatlarining psixologik xususiyatlari. XXypnan
[lenarorvku 1 CUXOJIOTUU B COBPEMEHHOM 00pa3oBanui, 2 (3)
// https://pshedu.jdpu.uz/index.php/ppmedu/article/view/5603

farzandlarning aka-uka pozitsiyasi ota-onalar
bilan munosabatlarning o°‘ziga xos xususiyatini
belgilaydi, deb ishoniladi.

Birinchi marta oilada tug‘ilish tartibining
harbiy xizmatchilarning psixologik xususiyatlariga
ta’sirini aks ettiruvchi statistik ma’lumotlar
banki N.I.LKonyuxov tomonidan 1979-yilda
to‘plangan. Ushbu tadqiqotda asosiy xulosalar
ekspert baholashlar yordamida amalga oshirilgan,
chunki ko‘rsatilgan muddat davomida test usullari
go‘llanilmagan. Shunga qaramay, matematik usullar
keng qo‘llangan va oiladagi yagona bolalarning
psixologik xususiyatlari mutaxassislar tomonidan
intervalli shkala bo‘yicha baholangan, ularning ayrim
shaxsiy fazilatlarini taqsimlash jadvallari shaklida
taqdim etilgan. Bu serfarzand oila bolalarining
bir-biri bilan hissiy yaqinroq aloqasi bilan alohida
ajralib turadi. Shuning uchun ko‘p bolali oilada har
bir bolaning shaxsiy manfaatlari va maqsadlariga
erishish aka-uka va opa-singillar manfaatlariga
tajovuz qilish orqali yashiriladi. Oiladagi bolalar bu
ko‘nikmaga yillar davomida ega bo‘lishadi, shuning
uchun ko‘pincha ularning barcha odamlarga xos
bo‘lgan “ego”si tabiiy ravishda kamroq yashirin
bo‘ladi. Zamonaviy tadqiqotchilar tomonidan
aniqlangan eng muhim farqlar — serfarzand oilalar
farzandlari va oiladagi yagona bolalar o‘rtasidagi
og‘zaki rivojlanish (og‘zaki intellekt, og‘zaki
xotira) sohasidagi farqlardir. Ushbu natija xorijiy
psixologlarning ma’lumotlariga mos keladi va
ko‘p bolali oila kattaligi aloqa sifatining pasayishi
bilan bog‘liq degan, taxminni tasdiqlaydi. Kognitiv
ko‘rsatkichlar bo“yicha kop bolali oiladagi birinchi
va ikkinchi tug‘ilgan bolalarni taqqoslash R.Zajonc
(1979) tomonidan taklif gilingan termoyadroviy
modelga ko‘ra, birinchi tug‘ilganlarning faqat
yengil ustunligi aniqlangan. Ushbu muallifning
fikriga ko‘ra, tug‘ilish tartibi omilining kognitiv
rivojlanishga salbiy ta’siri shunchalik katta emaski,
hatto birinchi ikki nafar farzand o‘rtasida ham aql-
idrokdagi sezilarli farqlarni aniglash mumkin®.

Yakuniy qism. Xulosa qilib shuni aytishim
mumkinki, hayotimizdagi barcha narsalar,
qiziqishlarimiz, ishtiyoqlarimiz bolalikdan
boshlanadi. Bir qarashda shaxsiy va kasbiy hayotda

4 Yangiboyeva Dildoraxon Rahmon qizi. Ko‘p bolali oilalar
submadaniyatida ota-ona va bola munosabatlari // orienss. 2024-
yil. 2-son // URL: https://cyberleninka.ru/article/n/ko-p-bolali-
oilalar-submadaniyatida-ota-ona-va-bola-munosabatlari (kirish
sanasi: 16/05/2024).

ko‘plab “tushunib bo‘lmaydigan” psixologik
muammolarning sabablari, odatlarining ildizlari,
e’tiqodi, dunyoqarashi va hayotiy pozitsiyasining
asosi uning sibling maqomida yotadi. Ota-onaning
o‘rtancha farzandga qiladigan yordami —unga aka-
uka va opa-singillarning afzalliklarini his qilish
imkoniyatini berish, uni kichik boladek erkalash

va unga katta boladek ishonishdir. Biroq oila va
undagi munosabatlarning shaxs taraqqiyotiga
ta’sirini o‘rganishga bag‘ishlangan tadqiqotlar
ham talaygina. Zero, shaxsning shakllanishi va
kelajagini belgilashda uning oilasidagi mubhit,
undagi shaxslararo munosabatlar, ya’ni bolaning
ota-onasi, siblinglar bilan aloqalari muhimdir.

